
MEMORIA XUSTIFICATIVA DO CONVENIO DE COLABORACION ENTRE A
CONSELLERIA DE POLITICA SOCIAL E IGUALDADE E A ASOCIACION GALEGA DE
ESCLEROSE LATERAL AMIOTROFICA (AGAELA) PARA O DESENVOLVEMENTO DO
PROXECTO VivELAdigna NO EXERCICIO 2026

A Comunidade Auténoma de Galicia, segundo o establecido no artigo 27.23 do Estatuto
de autonomia, en consonancia coa habilitacion competencial outorgada as
comunidades auténomas polo artigo 148.1.20 da Constitucién espafiola, ten
competencia exclusiva en materia de asistencia social, polo que, na sua virtude se
aprobou a Lei 13/2008, do 3 de decembro, de servizos sociais de Galicia.

A Conselleria de Politica Social e Igualdade, a través da Direccion Xeral de Maiores e
Atencion Sociosanitaria, segundo o establecido no Decreto 139/2024, do 20 de maio,
polo que se establece a sla estrutura orgdnica, ten entre as suas funcidéns e
competencias as relativas a atencion das persoas maiores. No marco desas competencias
estan comprendidas as funcions dirixidas ao fomento de programas e actividades de
promocién da autonomia persoal, de envellecemento activo asi como o fomento das
relacidns interxeracionais.

Que a Asociacion Galega de Esclerose Lateral Amiotréfica sequndo os datos que
constan no Rexistro Central de Asociacions da Comunidade Auténoma de Galicia con
NIF G15496607 foi inscrita co nimero 2009/13265-1* conforme & Lei Orgdanica 1/2002,
do 22 de marzo, reguladora do dereito de asociacion.

Que os fins principais desta Asociacion son:

- Promover a agrupacion dos enfermos de Esclerose Lateral Amiotrdéfica, en diante ELA e
os seus familiares.

- Defender a dignidade e os dereitos das persoas con ELA e con discapacidade.

- Promover a plena inclusion social das persoas que padecen ELA ou algunha
discapacidade.

- Crear as condicions para que os socios poidan cumprir adecuadamente a mision.
- Promover actitudes sociais positivas cara as persoas con ELA ou con discapacidade.

- Promover a lexislacidon axeitada que mellore a situacion dos afectados de ELA ou con
discapacidade.

- Participar na orientacién, coordinacion e impulso do Movemento Asociativo no que esta
integrado a ELA con criterios de solidariedade.

- Recadar e difundir informacion xeral e especializada sobre os problemas da ELA e da
discapacidade.

- Representar aos socios no eido local, provincial, autonédmico, estatal e internacional.

- Desenvolver estratexias solidarias para que se pidan conseguir equilibrios
interterritoriais en calidade e servizos.

- Desenvolver programas e actividades, dentro da propia discapacidade, dirixidos
especificamente a atencion da muller.

o
g
2
s
o
=
€
5
X
o
3
2
2
P
k=
£
=
3
g
I
4
=1
o
g
o



https://sede.xunta.gal/cve?idcve=oURtHiQLA9M1

] XUNTA DIRECCION XERAL DE

:1.,: DE GALICIA MAIORES E ATENCION Xacobeo % 2027

SOCIOSANITARIA

- Desenvolver programas e actividades, dentro da propia discapacidade, dirixidos
especificamente a atencion de persoas maiores.

- Desenvolver programas e actividades, dentro da propia discapacidade, dirixidos
especificamente a calquera outro colectivo en risco de exclusion social.

- Desenvolver programas e actividades relacionados co fomento e participaciéon do
Voluntariado Social.

- Promover e por en funcionamento toda clase de iniciativas culturais, educativas, de
lecer, sociais e sanitarias orientadas as persoas con ELA ou con discapacidade.

- Promover e por en funcionamento todo tipo de programas de cooperacién e
desenvolvemento no exterior dirixidos as persoas con ELA ou con algunha discapacidade.

- Sensibilizar @ opinidon publica e @ Administracion dos problemas de prevencion,
tratamento e curacion desta enfermidade neuroldxica crénica e dexenerativa, e das
consecuencias sociosanitarias que leva consigo.

- Mellorar a situacién das persoas con ELA e con discapacidade, asi como das suas
familias, favorecendo a inclusién e a normalizacion persoal, familiar, social e laboral.

- Potenciar as canles de informacién e sistemas de axudas para os socios, a fin de
mellorar a sua calidade de vida e propiciar a sua plena inclusién familiar, educativa,
formativa, de relacions laborais, cultural, de lecer, de prestacion de servizos e
tratamentos psicosociais, rehabilitadores, ocupacionais, entre outros.

- Apoiar e representar o colectivo de afectados de ELA e as suas familias para a
consecucion dos seus dereitos e a denuncia da vulneracion dos mesmos.

Calquera outro que de xeito directo ou indirecto, poida contribuir 6 cumprimento da
mision de AGAELA.

A Asociacién Galega de Esclerose Lateral Amiotréfica figura inscrita no Rexistro Unico
de Entidades Prestadoras de Servizos Sociais co numero E-5577, foi constituida no ano
2009, e conta na actualidade cun total de 643 persoas asociadas, das cales 151 son
persoas afectadas directamente pola Esclerose Lateral Amiotrdéfica (ELA) ds que hai
que sumar as persoas afectadas de forma indirecta (familiares e coidadores) aos que
AGAELA tamén ofrece servizos.

Que conforme aos requisitos previstos no artigo 19.4.c) da Lei 9/2007, do 13 de xufio, de
subvencions de Galicia, e no artigo 40 do Decreto 11/2009, do 8 de xaneiro, polo que se
aproba o Regulamento da Lei 9/2017, do 13 de xufio, de subvencidns de Galicia, a
Asociacion Galega de Esclerose Lateral Amiotréfica é a Unica entidade de iniciativa
social na Comunidade Auténoma que conta coa iniciativa e 0s recursos persoais e
materiais necesarios para realizar este proxecto e pola tanto a Unica que o pode levar a
cabo.

Desde a perspectiva das persoas afectadas, a posta en marcha deste proxecto
representa un avance cualitativo e cuantitativo na atencién que reciben. Ao apostar
por unha intervencién domiciliaria, personalizada e realizada por un equipo
interdisciplinar especializado, AGAELA busca garantir unha atencion centrada na

persoa, mdis proxima, adaptada a progresion da enfermidade e sensible 4s dindmicas
familiares e sociais. A atencién no fogar facilita a detecciéon precoz de necesidades,
promove a prevencién de complicacidons asociadas & enfermidade e contrible ao
benestar emocional e fisico tanto das persoas enfermas como dos seus coidadores.
Isto traducese nunha mellora directa da calidade de vida e da dignidade coa que se
afronta o proceso da Esclerose Lateral Amiotrofica (ELA).

O Proxecto VivELAdigna reforza a posicion de AGAELA como entidade de referencia en
Galicia no ambito da atencién integral a Esclerose Lateral Amiotrdéfica (ELA), dotandoa
de ferramentas e evidencias que lle permitiran afondar no didlogo coa administracién
autondmica e demais institucidons publicas. O cofiecemento de primeira man que se
obterd a través das visitas domiciliarias e do traballo directo coas familias permitird a
AGAELA identificar necesidades emerxentes, detectar carencias no sistema actual de
apoio e formular propostas concretas para a sua mellora, contribuindo de forma activa
a implementacion da recentemente aprobada Lei 3/2024, de 30 de outubro, ou Lei ELA.

Asi mesmo, as actuacions do proxecto recollidas na clausula segunda, a sta adecuacién
ao ambito competencial da Conselleria de Politica Social e Igualdade previsto no Decreto
139/2024, do 20 de maio, polo que se establece a sua estrutura orgdnica, en tanto que
unha gran porcentaxe das persoas afectadas por esta enfermidade son persoas maiores,
e as especificas necesidades inherentes ao colectivo ao que van dirixidas, considéranse
razons que acreditan o seu interese social, conforme ao art.19.4.c) da Lei 9/2007, do 13 de
xufio, de subvenciéns de Galicia.

Conforme ao exposto, é do interese da Conselleria de Politica Social e Igualdade
subscribir un convenio de colaboracién coa Asociacién Galega de Esclerose Lateral
Amiotrofica para contribuir ao financiamento do proxecto VivELAdigna durante o
exercicio 2026.

Con este convenio preténdese continuar co Proxecto VivELAdigna que permitira:

e Consolidar o modelo de atenciéon domiciliaria multidisciplinar, garantindo a
continuidade asistencial.

e Manter unha carteira estable de servizos profesionais adaptados & evolucién da
enfermidade.

e Promover a autonomia persoal mediante intervencions terapéuticas, educativas e
preventivas.

e Facilitar o acceso equitativo a recursos sociais e sanitarios, favorecendo a deteccién
tempera de necesidades.

e Reducir situacions de illamento social e fortalecer a rede de apoio comunitaria.
e Reforzar a coordinacién cos axentes do ambito social e sanitario.

e Impulsar acciéns de sensibilizacion institucional que melloren o cofiecemento da
realidade da ELA.

e Ofrecer apoio e formacién as persoas coidadoras, contribuindo a sustentabilidade dos
coidados no entorno familiar.

Durante o ano 2026 o proxecto comprendera unha serie de servizos que configura un
modelo de atencién profesionalizado, integral e centrado na persoa, garantindo
continuidade asistencial, coherencia nas intervenciéns e seguridade para as persoas
usuarias. Este proxecto estrutlirase a partir dun enfoque interdisciplinar que permite
ofrecer respostas adaptadas & evolucidon da enfermidade e as necesidades cambiantes
das persoas afectadas e do seu entorno coidador. O proxecto inclie os seguintes servizos
e programas:

1. Atencion psicoloxica domiciliaria: Dirixida a facilitar o afrontamento da enfermidade,
proporcionar apoio emocional e previr situaciéns de ansiedade, depresion ou sobrecarga
familiar, contribuindo ao benestar integral das persoas usuarias.

A atencidn psicoldxica domiciliaria vai dirixida tanto ds persoas afectadas pola ELA como
as suas familias e/ou persoas coidadoras, co obxectivo de facilitar o afrontamento da
enfermidade, proporcionar apoio emocional e previr situacions de ansiedade, depresién
ou sobrecarga familiar, contribuindo asi ao benestar integral de todas as persoas
implicadas.

2. Fisioterapia domiciliaria externalizada: Servizo esencial orientado a preservar a
mobilidade, previr complicacidns fisicas e manter a funcionalidade durante o maior tempo
posible, favorecendo a autonomia persoal.

Este servizo vai dirixido exclusivamente as persoas afectadas pola ELA, ten como
obxectivo manter e/ou mellorar a funcionalidade fisica das persoas usuarias, contribuindo
a prevencion de complicacions derivadas da enfermidade e favorecendo a sta calidade de
vida e benestar no ambito domiciliario.

3. Traballo social: Enfocado ao asesoramento, xestion de recursos, tramitacion de
prestacions e acompafiamento en procesos administrativos complexos, facilitando o
acceso ao sistema de proteccidn social.

Este servizo vai dirixido tanto as persoas afectadas por ELA como as suas familias e/ou
persoas coidadoras.

Esta enfocado ao asesoramento, xestién de recursos, tramitacion de prestacidns e
acompafamento en procesos administrativos complexos, co obxectivo de facilitar o
acceso e dar resposta as necesidades sociais derivadas da enfermidade.

4. Terapia ocupacional: Orientada 4 adaptacion do entorno, a recomendacién de produtos
de apoio e ao adestramento funcional, co obxectivo de promover a independencia nas
actividades da vida diaria e reforzar a seguridade no domicilio.

Este servizo vai dirixido tanto as persoas afectadas pola ELA como as suas familias e/ou
persoas coidadoras.

o
S
c
S
S
5
2
s
8
c
5]
2
2
2
£
19
E
5
3
8
3
2
]
0]
S
3
&
g
=
c
5]
®
8
<4
8
8
0
<

copia e seran verificables a través deste codigo.
CVE: oURtHIQLA9M1  https:/sede.xunta.gal/cve



https://sede.xunta.gal/cve?idcve=oURtHiQLA9M1

] XUNTA DIRECCION XERAL DE

:1.,: DE GALICIA MAIORES E ATENCION Xacobeo % 2027

SOCIOSANITARIA

A terapia ocupacional na ELA constitue unha intervencion técnica, clinica e altamente
especializada, centrada na avaliacion funcional continua da persoa e na adaptacion do seu
entorno a evolucion da enfermidade, céntrase en como realizar as actividades da vida
diaria con apoio técnico e adaptacions especificas & progresion da ELA, e inclue:

*Andlise da capacidade funcional en cada estadio da ELA (mobilidade, destreza,
fatiga, autonomia nas AVD).

*Adaptacion progresiva do fogar e do entorno fisico segundo as necesidades
cambiantes.

*Recomendacion e ensino do uso de produtos de apoio (cadeiras de rodas, gruas,
sistemas de apoio postural, utensilios adaptados, etc.).

*Entrenamento funcional individualizado para manter ou optimizar a autonomia
en funcion da evolucién.

*Prevencién de complicacions asociadas 4 perda de mobilidade e & sobrecarga
fisica.

*Mellora da seguridade no domicilio e reducidn de riscos (caidas, lesidns, esforzos
innecesarios).

O servizo estd orientado & adaptacién do entorno, @ recomendacién de produtos de apoio
e ao adestramento funcional, co obxectivo de promover a independencia nas actividades
da vida diaria e reforzar a seguridade no domicilio, proporcionando tamén orientacion e
apoio as persoas coidadoras no manexo das necesidades derivadas da enfermidade.

5. Transporte profesional: AGAELA dispén de vehiculos propios que permiten o
desprazamento dos equipos e facilitan a atencién no conxunto do territorio galego,
contribuindo a equidade no acceso aos servizos e a proximidade asistencial.

AGAELA dispon actualmente de 2 vehiculos propios destinados ao desprazamento dos
distintos profesionais que integran o proxecto, permitindo a prestacién dos servizos no
conxunto do territorio galego.

Este servizo resulta fundamental para garantir a atencién domiciliaria as persoas que
conviven coa ELA, facilitando o desprazamento dos equipos profesionais aos domicilios
das persoas usuarias para a realizacién das intervencidns correspondentes nos ambitos
de psicoloxia, terapia ocupacional, traballo social e coordinacién técnica.

A dispofiibilidade destes vehiculos contriblie a asegurar a continuidade da atencion, a
proximidade asistencial e a equidade no acceso aos servizos, especialmente no caso das
persoas residentes en zonas rurais ou con maiores dificultades de desprazamento.

6. Programa de Promocién da Autonomia Persoal: Esta actividade ten un enfoque mais
educativo, preventivo e de acompafiamento continuo, orientado a preservar a
autonomia o maior tempo posible e a facilitar a adaptacién progresiva & enfermidade
tanto da persoa como da contorna familiar e inclue:

*Adestramento en actividades basicas da vida diaria adaptadas a evolucién da
ELA (hixiene, alimentacién, vestido...).

*Educacién en estratexias de aforro enerxético e xestion da fatiga.
*Formacion e apoio a coidadores/as e familias para favorecer unha axuda
axeitada sen substitucién prematura da autonomia.

*Asesoramento xeral sobre adaptacion do fogar e prevencion de situacidns de
risco.

*Fomento de rutinas e habitos que contriblan ao mantemento funcional o maior
tempo posible

*Apoio & permanencia no domicilio e & reducién da dependencia evitable.

E importante sinalar que o Programa de Promocién da Autonomia Persoal non se
desenvolve exclusivamente desde a area de Terapia Ocupacional, sendn que constitue
unha intervencion interdisciplinar e de caracter psicosocial, na que participan de forma
coordinada as areas de Psicoloxia, Traballo Social e Terapia Ocupacional.

Neste programa traballanse aspectos que exceden a intervencion propia da Terapia
Ocupacional, como o apoio emocional e a adaptaciéon psicoloxica & enfermidade, o
fortalecemento das capacidades de afrontamento, a orientaciéon e acompafiamento
social, a coordinacién de recursos e apoios, a prevencion de situaciéns de
vulnerabilidade social, o apoio as familias e persoas coidadoras, asi como a promocion
da participacién social e comunitaria da persoa afectada.

Tratase dunha actuacion diferenciada, cun alcance mais amplo e transversal, orientada a
promover a autonomia persoal desde unha perspectiva integral que combina intervencion
funcional, psicoloxica e social.

7. Programa de sensibilizacion e deteccion tempera: Desenvolveranse accions
informativas dirixidas a concellos, centros de salde e outros axentes comunitarios co fin
de mellorar a identificacion precoz de necesidades, favorecer derivaciéns mais axiles e
incrementar o cofiecemento dos recursos dispofiibles. Esta actuacion permitird avanzar
cara a un modelo mais equitativo de acceso aos servizos, reducindo posibles
desigualdades territoriais, especialmente en contornas rurais, e fortalecendo a
coordinacion cos sistemas locais de benestar.

8. Formacion e apoio a persoas coidadoras: Impulsaranse accidns formativas destinadas a
proporcionar ferramentas practicas para o coidado seguro, contribuindo & prevencién da
sobrecarga fisica e emocional e mellorando a calidade da atencidon prestada. O
fortalecemento das competencias das persoas coidadoras resulta fundamental para
garantir a continuidade dos coidados no entorno familiar.

Para o cumprimento do convenio a Conselleria de Politica Social e Igualdade achegara
no ano 2026 cen mil euros (100.000 €), que serdn imputados & aplicacion
orzamentaria 08.05.312E.481.1 dos orzamentos xerais da Comunidade Auténoma para
0 ano 2026.

A dita cantidade destinarase aos gastos de persoal e correntes necesarios para o
desenvolvemento das actuacidns antes citadas.

A Asociacién Galega de Esclerose Lateral Amiotréfica queda exonerada da constitucion
de garantia 6 entrar no suposto previsto no artigo 65.4.f) do Decreto 11/2009, do 8 de
xaneiro, polo que se aproba o regulamento da Lei de subvencidns de Galicia.

O presente convenio entrara en vigor o dia da sua sinatura, e a sda duracién serd ata o 31
de decembro de 2026 tendo efectos dende o 1 de xaneiro do presente ano. A Conselleria

de Politica Social e Igualdade, unha vez asinado o convenio, aceptara na acreditacion dos
gastos os que se realizaran para o desenvolvemento das actividades comprometidas
antes da sinatura deste convenio, sempre que se emitiran no exercicio orzamentario
corrente e amparen as actuacions encamifadas a asegurar o correcto cumprimento
dos acordos acadados.

Asinado dixitalmente en Santiago de Compostela

O director xeral de Maiores e Atencidn Sociosanitaria

Antonio Acevedo Prado

Asinado por: ACEVEDO PRADO, ANTONIO
Cargo: Director Xeral de Maiores e Atencion

Sociosanitaria
Data e hora: 03/06/2026 18:20:09

